
ᐅᐣᑌᕑᐃᔪ ᐅᑐᐡᑭ ᐱᐊᐧᐱᑯᑫᐃᐧ ᐅᓇᔓᐁᐧᐃᐧᐣ: ᐅᐡᑭ ᑎᐸᒋᒧᐃᐧᐣ ᑲᑭᐅᓇᒋᑲᑌᑭᐣ ᐅᓇᔓᐁᐧᐃᐧᓇᐣ –  
ᓴᑭᐸᑲᐃᐧᐱᓯᑦ 2011 

ᑲᓂᑲᓂᓯᐨ ᐅᒪ ᐅᐣᑌᕑᐃᔪ ᑲᔭᓄᑲᒋᑲᑌᐠ ᔓᓂᔭᐊᐧᓯᓂᐣ ᑲᓇᓇᑐᓇᐊᐧᐊᐧᐨ ᐅᑕᓄᑭᐃᐧ ᐱᒧᒋᑫᐠ, ᐊᐧᐁᐧ ᐅᐣᑌᕑᐃᔪ 
ᐅᑭᒪᐅᐣ ᐅᓇᑕᐁᐧᐣᑕᐣ ᐁᐃᐧᑎᐸᒋᒧᑕᑯᔦᐠ ᐊᓂᐣ ᐁᔑᐱᒥᐡᑲᒪᑲᐠ ᐃᐧᐣᑕᒪᑫᐃᐧᐣ ᑲᐱᒪᓄᑲᑌᐠ ᐅᐣᑌᕑᐃᔪ ᐅᑭᒪᐅᐣ 
ᐱᐊᐧᐱᑯᑫᐃᐧ ᐅᓇᔓᐁᐧᐃᐧᐣ ᑲᑭᐅᐡᑭᐅᓇᑐᐸᐣ.  

ᐁᑲᐧ ᐅᐁᐧ ᐅᐡᑭ ᐱᐊᐧᐱᑯᑲᓂ ᐅᓇᔓᐁᐧᐃᐧᐣ ᑕᐅᐣᒋ ᐸᔭᑌᓇᑲᐧᓄᐣ ᐅᓇᑯᓂᑫᐃᐧᓀᓴᐣ ᒥᓇ ᐅᓇᑯᓂᑫᐃᐧᓇᐣ 
ᑫᐱᒥᓂᔕᐦᐊᒧᐊᐧᐨ ᒥᓇ ᒋᐅᐣᒋᐃᐧᒋᐦᐃᑯᐊᐧᐨ ᐱᐊᐧᐱᑯᑫᐃᐧ ᑲᑦᐸᓂᐊᐧᐣ ᒋᒥᓄᐡᑲᒪᑲᑭᐣ ᒥᓇ ᒋᒪᐡᑲᐃᐧᓯᒪᑲᑭᐣ. ᐁᑲᐧ ᒥᓇ 
ᒋᐧᐁᐣᓯᓇᑯᒋᑲᑌᐠ ᑲᐃᔑᐱᒪᓄᑲᒋᑲᑌᑭᐣ, ᒋᒪᐡᑲᐃᐧᓇᑯᒋᑲᑌᐠ ᐊᓄᑭᐃᐧᐣ ᒥᓇ ᒋᑕᐱᑕᐃᐧᓇᑲᐧᐠ ᓇᓇᑕᐊᐧᓯᓂᐁᐧᐃᐧᐣ ᒥᓇ 
ᐁᔭᓂ ᒪᑕᓄᑭᓇᓄᐊᐧᐠ.   

ᐅᐁᐧ ᐅᐡᑭ ᐅᓇᔓᐁᐧᐃᐧᐣ ᑭᔕᐳᓂᑲᑌᑭᐸᐣ ᐅᐱᒪᐊᒧᐃᐧᐱᓯᑦ 2009 ᑲᔭᑭᐊᐧᐠ. ᐊᑎᐟ ᑭᐸᑭᑎᓂᑲᑌᐊᐧᐣ ᔐᒪᐠ ᒋᐊᐸᑕᑭᐣ, 
ᐊᔑᐨ ᒥᓇ ᒋᐊᐸᑕᐠ ᒋᐳᓂᒋᑲᑌᐠ ᐅᑭᒪᐅᐣ ᑲᐃᔑᑎᐱᓇᐁᐧᐃᐧᓯᐨ ᐊᐦᑭᓂ ᐊᓯᓂᑫᐃᐧᐣ ᒋᑕᓇᓄᑲᑌᐠ ᑲᑭᐃᔑᐅᓇᑌᑭᐸᐣ 
ᑲᑎᐱᓇᐁᐧᐃᐧᓯᐨ ᐊᐧᑭᑕᑲᒥᐠ ᒋᑕᔑᓄᑕᓯᓂᐁᐧᐨ ᐁᐧᑎ ᔕᐊᐧᓄᐠ ᐅᐣᑌᕑᐃᔪ. ᑯᑕᑭᔭᐣ ᑲᑭᐊᐣᒋᒋᑲᑌᑭᐣ ᓂᔑᑲᐨ ᒋᔭᓂ 
ᐱᒥᐊᔑᑎᓂᑲᑌᐊᐧᐣ ᐊᓄᑭᐃᐧ ᐅᓇᑯᓂᑫᐃᐧᓂ ᐅᐡᑭ ᒥᓇ ᑲᑭᒥᓇᐧᒋᑲᑌᑭᐣ ᐅᓇᑯᓂᑫᐃᐧᓀᓴᐣ ᒥᓇ ᐅᓇᑯᓂᑫᐃᐧᓇᐣ. 

ᒥᐦᐅᐁᐧ ᐊᔕ ᓂᐧᔕ ᐁᔭᓂ ᒪᓯᓇᐦᐃᑲᑌᑭᐣ ᐅᐡᑭ ᑎᐸᒋᒧᐃᐧᓇᐣ ᒋᐅᐣᒋ ᐱᒥᑭᑫᐣᑕᒧᓂᑯᔭᐣ ᐅᓇᔓᐁᐧᐃᐧᓇᐣ ᑲᔭᓂ 
ᐅᓇᒋᑲᑌᑭᐣ. ᐃᒪ ᑲᔦ ᑲᑭᐃᓇᑊ ᐅᑭᒪᐅᐣ ᑭᐁᐧᑎᓄᐠ ᐊᓄᑭᐃᐧᐣ, ᐱᐊᐧᐱᑯᑫᐃᐧᐣ ᒥᓇ ᒪᓇᑎᑫᐧᐃᐧᐣ (MNDMF) 
ᒪᒪᐣᑕᐃᐧᐱᐊᐧᐱᑯᐠ www.mdnfm.gov.on.ca ᐃᐧᐊᐧᐸᑕᒪᐣ ᑲᐱᒥ ᐸᐸᑭᑎᓂᑲᑌᑭᐣ ᐅᐡᑭ ᑎᐸᒋᒧᐃᐧᓇᐣ. 

ᑫᑯᓀᐣ ᑲᑭᐊᐣᒋᒋᑲᑌᐠ. 

ᑭᔐᐸᐊᐧᑕᑭᓇᑦ 1, 2011 ᑭᐃᔑᒪᒋᑕᒪᑲᐣ: 

 ᐊᐧᑭᑕᑲᒥᑲᐠ ᑲᑎᐱᓇᐁᐧᐃᐧᓯᐊᐧᐨ ᐁᐧᑎ ᑭᐁᐧᑎᓄᐠ ᐅᐣᑌᕑᐃᔪ ᑕᒧᐡᑭᓀᐱᐦᐃᑫᐊᐧᐠ ᒋᑲᑫᐧᑌᐧᐊᐧᐨ ᑲᓄᑕᓯᓂᐁᐧᓂᐨ 
ᑲᐱᓄᒋᒋᑫᓂᐨ ᐅᑕᑭᒥᐊᐧᐠ ᑭᐡᐱᐣ ᐁᑲ ᐊᔭᒪᑲᓂᐠ ᐊᐦᑭ ᑲᑭᑎᐸᐦᐊᑲᑌᐠ ᒥᓇ ᐊᐃᐧᐦᐊᓱᐃᐧᐣ ᑲᐱᒥᑎᐸᐦᐃᑲᑌᐠ. 
ᐅᑭᒪᐅᐣ ᐅᑲᓇᓇᑲᑕᐁᐧᐣᑕᐣ ᐊᓂᐣ ᑫᐃᓇᔓᐊᐧᒋᑲᑌᓂᐠ ᒥᓇ ᑲᐊᐱᒐᓂᐠ ᐊᐦᑭᓂ, ᐁᑲᐧ ᒥᓇ ᑲᐊᔭᑭᐣ ᒥᓇ 
ᑲᑭᑲᑫᐧᑌᐧᓇᓄᐊᐧᐠ ᒋᔭᐸᑕᐠ ᐊᐦᑭ ᐊᐱ ᐃᐧᐅᓀᐣᒋᑲᑌᐠ.  

ᓂᑭᐱᓯᑦ 4, 2011 ᑭᐃᔑᒪᒋᑕᒪᑲᐣ   

 ᑲᒧᒋᒪᓯᓇᐦᐃᑲᑌᐠ ᑎᐸᐦᐊᑭᐃᐧ ᒪᓯᓇᐦᐃᑲᐣ ᑲᐅᐣᒋ ᐅᔑᒋᑲᑌᐠ ᐊᔭᐊᐧᐣ ᐁᐧᑎ ᔕᐊᐧᓄᐠ ᐅᐣᑌᕑᐃᔪ ᐊᐦᑭᐣ ᑲᑭᐃᔑ 
ᐸᐱᑭᓯᐱᐦᐃᑲᑌᑭᐣ ᐊᐦᑭᐃᐧ ᑎᐸᐦᐊᑲᓇᐣ ᒥᓇ ᑲᐃᔑᐸᐱᑭᓯᔭᑭᐣ. ᐃᒪ ᑕᐡ ᐁᑲ ᑲᑭᐃᔑ ᐱᑭᓯᐱᐦᐃᑲᑌᑭᐣ, 
ᐸᑭᑎᓂᑲᑌ ᒧᑕᑲᒥᑲᐠ ᒋᐅᒋ ᑭᑭᓇᐊᐧᒋᒋᑲᑌᐠ ᐯᑭᐡ ᒋᐱᒥᓂᔕᐦᐃᑲᑌᐠ ᑲᑭᐃᔑᐅᓇᒋᑲᑌᑭᐸᐣ ᐅᓇᑯᓂᑫᐃᐧᓀᓴᐣ 
ᑲᑎᐸᐦᐊᑭᓇᓄᐊᐧᐠ. ᒪᓯᓇᐦᐃᑲᐣ ᑲᑭᒪᓯᓇᐦᐅᑎᓱᓇᓄᐊᐧᐠ ᐁᑲ ᒋᑕᔑ ᓄᒋᒋᑲᑌᐠ ᑲᑭᐃᔑ ᐅᓇᐸᐣᒋᑲᑌᑯᐸᓀᐣ ᐊᐦᑭᑲᐣᐠ 
ᒣᑲᐧᐨ ᓂᑭᐱᓯᑦ 4 ᑲᐃᓇᑭᓱᐨ, 2011 ᑭᑭᐸᐦᐃᑲᑌᐊᐧᐣ ᑲᑭᓇ ᐊᓯᓂᑫᐃᐧ ᐊᓄᑭᐃᐧ ᒪᐡᑲᐃᐧᓯᐃᐧᓇᐣ ᑲᑭᐅᐣᒋ 
ᑎᐸᐦᐊᑭᐊᐧᐸᐣ ᐁᐧᑎ ᔕᐊᐧᓄᐠ ᐅᐣᑌᕑᐃᔪ ᐁᑲᐧ ᑭᐃᔑᐅᓇᑌ ᑯᑕᐧᓱᒥᑕᓇ ᑭᔑᑲ ᒋᐱᐦᐅᓇᓄᐊᐧᐠ ᑲᐱᒥᐊᐣᒋᓭᒋᑲᑌᐠ 
ᐊᓄᑭᐃᐧᐣ. ᒣᑲᐧᐨ ᓴᑭᐸᑲᐃᐧᐱᓯᑦ 3, 2011 ᐅᓄᐁᐧᓂᐊᐧᐣ ᐊᐦᑭᐣ ᑭᑭᐁᐧ ᑕᐃᐧᓂᑲᑌᐊᐧᐣ ᐁᑲᐧ ᒋᐊᐸᑕᐠ 
ᑲᒧᒋᒪᓯᓇᐦᐃᑲᑌᐠ ᑎᐸᐦᐊᑭᐃᐧ ᒪᓯᓇᐦᐃᑲᐣ.  

 ᐱᑯ ᐊᐣᑎ ᑲᐊᔭᐨ ᑲᑎᐱᓇᐁᐧᐃᐧᓯᐨ ᐊᐧᑭᑕᑲᒥᐠ ᒋᑕᔑᓄᑕᓯᓂᐁᐧᐨ ᑲᓇᑕ ᐱᑭᓯᑎᐸᐦᐊᑲᓂᐠ, ᑲᐅᒪᓯᓇᐦᐃᑲᓀᓯᐊᐧᐨ 
ᐅᓇᓇᑕᐊᐧᓯᓂᐁᐧᐠ ᑲᑭ ᑎᐸᐦᐊᑲᑕᒧᐊᐧᐨ ᑲᐃᐧᐃᔑ ᓇᓇᑕᐊᐧᓯᓂᐁᐧᐊᐧᐨ ᓇᑕᐁᐧᐣᑕᑯᓯᐊᐧᐠ ᒋᑭᑭᓇᐊᐧᓯᓇᑯᑐᐊᐧᐨ 
ᑲᑭᐃᔑ ᑎᐸᐦᐊᑭᐊᐧᐨ ᐃᒪ ᑲᑎᐯᐣᑕᒥᓂᐨ ᐊᐦᑭᓂ ᐁᑲᐧ ᒥᓇ ᒋᐊᐧᐸᑕᐦᐃᐁᐧᐨ ᐊᓄᑭᐃᐧᓇ ᒪᓯᓇᐦᐃᑲᓂ ᐃᒪ 
MNDMF ᐁᒪᐧᔦ ᑯᑕᐧᓱᑭᔑᑲ ᑲᑭ ᒧᐡᑭᓀᐱᐦᐃᑫᐸᐣ ᑲᐃᐧᑕᓇᓄᑭᐨ.   

ᓂᑲᐣ ᐃᓀᑫ ᐁᐃᔑ ᑲᓇᐊᐧᐸᐣᒋᑲᑌᐠ 

ᐊᐦᑭᐠ ᑲᓇᓇᑕᐊᐧᐸᐣᒋᑫᐊᐧᐨ ᐅᓇᒋᑫᐃᐧᓇᐣ ᒥᓇ ᐊᓄᑭᐃᐧ ᒪᓯᓇᐦᐃᑲᓀᓴᐣ ᑲᐊᐸᑕᑭᐣ 

ᑭᓇᓇᑲᒋᒋᑲᑌ ᐁᐧᐃᒪᒋᐊᐸᑕᐠ ᒋᐅᐡᑭᓇᑯᒋᑲᑌᐠ ᐊᐦᑭᐠ ᑲᓇᓇᑕᐊᐧᐸᐣᒋᑫᐊᐧᐨ ᐅᓇᒋᑫᐃᐧᓇᐣ ᒥᓇ ᐊᓄᑭᐃᐧ 
ᒪᓯᓇᐦᐃᑲᓀᓴᐣ ᑲᐊᐸᑕᑭᐣ ᐊᐱ ᐊᓂᐅᐡᑲᑭᓱᐨ ᓂᑭᐱᓯᑦ 2012. ᐅᐁᐧ ᐅᐡᑭ ᑲᓇᐊᐧᐸᐣᒋᑫᐃᐧᐣ ᓂᔑᑲᐨ ᑕᔭᓂᐱᒥ 



ᐊᐸᒋᒋᑲᑌᐊᐧᐣ ᒋᐅᐣᒋ ᓂᐱᑌᐱᐦᐃᑲᑌᑭᐣ ᓇᓇᑕᐊᐧᐸᐣᒋᑫᐃᐧ ᐊᓄᑭᐃᐧᓇᐣ ᒥᓇ ᑫᐃᔑᓇᐦᐃᓭᑭᐣ, ᑐᑲᐣ ᐸᐡᑯᑲᐦᐃᑫᐃᐧᐣ. 
ᓇᓇᑕᐊᐧᐸᐣᒋᑫᐃᐧ ᒪᓯᓇᐦᐃᑲᓀᓴᐣ ᑕᓇᑕᐁᐧᐣᑕᑲᐧᐣ ᒋᐊᔭᐊᐧᐨ ᓇᐊᐧᐨ ᑲᓱᐣᑫᑕᑲᐧᑭᐣ ᐊᓄᑭᐃᐧᓇᐣ ᑐᑲᐣ ᒧᓇᐦᐃᑫᐃᐧᓇᐣ.     

ᒋᒪᓇᒋᒋᑲᑌᐠ ᑲᐃᔑᑕᑲᐧᐠ ᐯᔑᑲᐧᐣ ᒋᐃᔑᓇᑲᐧᐠ ᐊᐦᑭ ᐊᓂᔑᓂᓂ ᑲᑭᐱᑕᓇᐸᒋᑐᐨ  

ᐊᓄᑭᐃᐧ ᐱᒥᓂᔕᐦᐃᑫᐃᐧᓇᐣ ᒥᓇ ᐅᓇᔓᐁᐧᐃᐧᓇᐣ ᑲᔦ ᑕᐅᓇᒋᑲᑌᐊᐧᐣ ᒋᐅᐣᒋ ᒪᒋᐁᐧᐸᐦᐃᑫᒪᑲᐠ ᑲᐃᐧᐳᓂᒋᑲᑌᐠ 
ᑲᐃᐧᑕᓇᓄᑲᑌᐠ ᐊᐦᑭᐣ ᑲᑭᑌᐱᓭᑭᐣ ᒋᐃᔑ ᑲᓇᐊᐧᐸᐣᒋᑲᑌᑭᐣ ᑭᑭᓇᐊᐧᒋᒋᑲᓇᐣ ᒥᓇ ᐊᓂᔑᓂᓂ ᑲᑭᐱᑕᓇᐸᒋᑐᐨ ᐊᐦᑭᓂ 
ᐁᑲ ᐃᒪ ᒋᑕᔑ ᓇᓇᑕᐊᐧᓯᓂᐊᐧᓄᐊᐧᐠ. ᐁᑲᐧ ᒥᓇ ᑕᐃᐧᒋᐦᐃᐁᐧᓭ ᑲᑭᐊᐣᒋᒋᑲᑌᐠ ᑫᐱᒥᓂᔕᐦᐊᒧᐊᐧᐨ ᑲᓇᓇᑕᐊᐧᓯᓂᐁᐧᐊᐧᐨ 
ᐸᐸᐣᑭ ᐃᒪ ᒋᑕᔑ ᓇᓇᑕᐊᐧᓯᓂᐁᐧᐊᐧᐨ ᐊᐧᑭᑕᑲᒥᑲᐠ ᑲᑭᐃᔑ ᑎᐸᐦᐊᑲᑕᒧᐊᐧᐸᐣ ᐃᒪ ᐊᓂᔑᓂᓂᐊᐧᐠ ᐅᑕᑭᒥᐊᐧ ᑲᑭᐃᔑ 
ᑭᑭᓇᐊᐧᒋᑐᐊᐧᐸᐣ.  

ᑫᑭᐃᔑᒥᓄᓭᐠ, ᐣᔕᔑᑭᒪᒥᐣ ᑲᑦᐸᓂᐊᐧᐣ ᒥᓇ ᐊᓂᔑᓂᓂᐊᐧᐠ ᒥᓇ ᐱᑯ ᐊᐱᑕᐃᐧᑯᓯᓴᓇᐠ ᒋᐃᐧᑕᓄᑭᒥᑐᐊᐧᐨ ᐃᒪ 
ᑲᐃᔑᑕᑲᐧᑭᐣ ᐊᓂᔑᓂᓂᐊᐧᐠ ᐅᑕᑭᒥᐊᐧ ᐊᔕ ᑲᑭᐅᐣᒋ ᒥᑯᐡᑲᒋᒋᑲᑌᓂᐠ ᑲᐃᐧᐃᔑ ᓄᑕᓯᓂᐊᐧᓂᐊᐧᓂᐠ, ᒋᐊᔭᒥᐣᑕᒧᐊᐧᐨ 
ᐊᓂᔑᓂᓂᐊᐧᐠ ᒥᓇ ᐊᐱᑕᐃᐧᑯᓯᓴᓇᐠ ᐊᓂᐣ ᐁᔑᐊᓂᒥᐦᐃᑯᐊᐧᐨ. 

ᒋᓇᐣᑭᓂᑲᑌᓂᐠ ᐊᓂᔑᓂᓂ ᑫᐃᐧᐣ ᑫᔭᓂᔑᐱᒋᓂ ᑲᐡᑭᐦᐅᐨ 
ᐅᐣᑌᕑᐃᔪ ᐅᑭᒪᐅᐣ ᐊᔕ ᐊᓂ ᓂᓯᑕᐃᐧᓇᑲᐧᓂ ᑲᐃᔑᑲᑫᐧ ᑎᐱᑐᑕᐠ ᐁᔭᓂ ᐊᔭᒥᐦᐃᑕᐧ ᐊᓂᔑᓂᓂᐊᐧᐠ ᐁᑲᐧ ᒥᓇ 
MNDMF ᐅᐣᒋ ᐃᐧᑕᓄᑭᒥᐁᐧ ᐊᓂᔑᓂᓂᐃᐧ ᑕᔑᑫᐃᐧᓇ ᑲᐃᔑᐊᔭᑭᐣ, ᐁᐅᐣᒋ ᐃᐧᒋᑕᐧᐨ ᒥᓄᓂᑫᐃᐧᓂᐠ ᐁᑲ ᑲᒥᓄᓭᐠ 
ᑲᓇᐊᐧᐸᒥᑐᐃᐧᓂᐠ, ᒥᓇ ᑫᐃᔑᒥᓄᐡᑲᒪᑲᐠ ᐃᐧᑕᓄᑭᒥᑐᐃᐧᓇᐣ ᒋᑭᑭᔭᐸᑕᐠ ᓂᓯᑐᑕᑐᐃᐧᐣ ᒥᓇ ᑭᑌᓂᒥᑐᐃᐧᐣ. ᐁᑲᐧ ᒥᓇ 
ᐅᑭᒪᐅᐣ ᐃᔑᐃᐧᒋᐦᐃᐁᐧ ᑲᓇᓇᑲᑕᐊᐧᐸᐣᒋᑲᓄᐊᐧᐠ ᒥᓇ ᐊᓂᔑᓂᓂᐊᐧᐠ ᒋᒥᓄᐡᑲᒪᑲᓂᐠ ᐅᐃᐧᑕᓄᑭᒥᑐᐃᐧᓂᐊᐧ. ᑲᐧᔭᐠ 
ᑲᐃᔑᓇᑲᐧᐠ ᐃᐧᑕᓄᑭᒥᑐᐃᐧᐣ ᒥᐦᐅᐁᐧ ᒪᐊᐧᐨ ᑲᑭᒋᓀᐣᑕᑲᐧᐠ ᒋᑭᑭᒪᑲᐠ ᒋᐃᐧᒋᐦᐃᐧᒪᑲᐠ ᑲᐯᐦᐃ ᐊᔭᒥᐦᐃᑐᐃᐧᐣ ᒋᑕᑲᐧᐠ ᒣᑲᐧᐨ 
ᑲᐱᒥᐃᐧᑕᓄᑭᒥᑐᓇᓄᐊᐧᐠ ᒥᓇ ᒋᐊᔑᑎᓂᑲᑌᑭᐣ ᐊᐊᐧᔑᒣ ᒋᑕᑲᐧᐠ ᐊᓂᔑᓂᓂᐃᐧ ᐸᐸᒥᓯᐃᐧᐣ ᐅᒪ ᐅᐣᑌᕑᐃᔪ 
ᐱᐊᐧᐱᑯᑫᐃᐧ ᐊᓄᑭᐃᐧᓇᐣ. ᒋᓇᐣᑭᓂᑲᑌᓂᐠ ᐊᓂᔑᓂᓂ ᑫᐃᐧᐣ ᑫᔭᓂᔑᐱᒋᓂ ᑲᐡᑭᐦᐅᐨ ᐃᒪ ᐃᓀᑫ ᐱᐊᐧᐱᑯᑫᐃᐧ 
ᐅᓇᔓᐁᐃᐧᐣ ᑲᑭᐅᐡᑭᓇᑯᒋᑲᑌᐠ ᑲᑭᒪᑕᓄᑲᑌᐠ ᐁᑲᐧ ᒥᓇ ᑭᐁᐧᑎᓄᐠ ᐊᓄᑭᐃᐧ ᑭᑭᓄᐦᐊᒪᑫᐃᐧ ᐃᐧᑕᓄᑭᒥᑐᐃᐧᐣ ᔓᓂᔭ 
ᑲᑭᐸᑭᑎᓂᐨ ᑕᐅᐣᒋ ᐃᐧᒋᒋᑲᑌᐊᐧᐣ ᑕᔑᑫᐃᐧᓇᐣ ᒥᓇ ᐊᓂᔑᓂᓂᐃᐧ ᐱᒧᒋᑫᐃᐧᓇᐣ ᒋᔭᓂᐱᒧᑕᒪᓱᒪᑲᑭᐣ. 
 
ᐱᐊᐧᐱᑯᑫᐃᐧᐣ ᐅᓇᔓᐁᐧᐃᐧᐣ ᑭᑫᐣᑕᒧᓂᐁᐧᐃᐧᐣ ᑭᑭᓄᐦᐊᒪᑫᐃᐧᐣ   
ᐃᑭᐁᐧᓂᐊᐧᐠ ᒪᐊᐧᐨ ᓂᐢᑕᑦ ᑲᑭᐡᐳᓀᐱᐦᐃᑫᐊᐧᐨ ᒥᓇ ᑲᑭᐁᐧᐅᐡᑭᑐᐊᐧᐨ ᑲᓇᓇᑕᐊᐧᓯᓂᐁᐧᐊᐧᐨ ᐅᒪᓯᓇᐦᐃᑲᓀᓯᒥᐊᐧ ᐁᐧᑎ 
ᐊᓂᓂᑲᐣ ᑕᓇᑕᐁᐧᐣᑕᑯᓯᐊᐧᐠ ᒋᐅᑕᐱᓇᒧᐊᐧᐨ ᐱᐊᐧᐱᑯᑫᐃᐧᐣ ᐅᓇᔓᐁᐧᐃᐧᐣ ᑭᑫᐣᑕᒪᐃᐧᐣ ᑭᑭᓄᐦᐊᒪᑫᐃᐧᓂ. ᑲᐃᐧᓂᐣ 
ᐃᓇᐧᑌᓯᐣ ᐊᓄᑭᐃᐧ ᑭᑭᓄᐦᐊᒪᑫᐃᐧᐣ ᓇᐣᑕ ᒋᒥᓂᑕᐧ ᒪᓯᓇᐦᐃᑲᓀᓯᓂ, ᐃᐁᐧ ᐱᑯ ᑭᐃᓀᐣᒋᑲᑌ ᒋᐃᔑ ᑭᑕᐸᑕᐠ ᒋᐅᐣᒋ 
ᑭᑫᐣᑕᒧᐊᐧᐨ ᑲᐃᔑᐸᑲᓂᓭᑭᐣ ᐱᐊᐧᐱᑯᑫᐃᐧ ᐅᓇᔓᐁᐧᐃᐧᐣ ᑲᑭᐅᐡᑭᐅᓇᒋᑲᑌᐠ. ᐁᑲᐧ ᑫᐃᔑᒪᒋᑕᒪᑲᐠ ᐅᐁᐧ ᒋᔭᓂᐊᐸᑕᐠ 
ᓴᑭᐸᑲᐃᐧᐱᓯᑦ 2012 ᐊᐦᑭᐊᐧᐠ. 
 
ᑲᐯᐦᐃ ᑫᑭᐅᐣᒋ ᐱᒥᑭᑫᑕᒪᐣ ᑫᑯᓇᐣ  
ᐣᑭᒋᓀᑕᒥᐣ ᑲᐯᐦᐃ ᒋᐱᒥᓭᑭᐣ ᐊᔭᒥᐦᐃᑐᐃᐧᓇᐣ ᒥᓇ ᐊᓂᒧᑕᒪᑫᐃᐧᓇᐣ. ᐃᐧᓇᓇᑕᐃᐧᑭᑫᐣᑕᒪᐣ ᐅᐡᑭ ᑎᐸᒋᒧᐃᐧᓇᐣ ᓇᐣᑕ 
ᓇᑕᐁᐧᐣᑕᒪᐣ ᒋᐱᒋᓂᔕᐦᐊᒪᑯᔭᐣ ᐅᐡᑭᐊᒋᒧᐃᐧᓇᐣ ᐱᐊᐧᐱᑯᐠ ᓇᐣᑕ ᒪᓯᓇᐦᐃᑲᓇᐣ ᑲᐅᒋᐱᒧᒋᑲᑌᑭᐣ, ᐃᔑᓂᔕᐦᐊᐣ 
ᑭᐃᐧᐣᑕᒪᑫᐃᐧᐣ ᐅᒪ miningact@ontario.ca ᓇᐣᑕ ᐅᒪ:   

 
Ministry of Northern Development, Mines and Forestry 

Attn: Leigh Boynton, Mining Act Modernization Secretariat 
Room 5630, Whitney Block 

99 Wellesley St. West 
Toronto, Ontario M7A 1W3 

 
ᑭᑲᑫᐧᒋᒥᑯᓇᐊᐧ ᒋᐱᒋᓂᔕᐦᐊᒣᐠ ᑭᑲᑫᐧᑌᐧᐃᐧᓂᐊᐧ ᒥᓇ ᑭᑎᑭᑐᐃᐧᓂᐊᐧ. ᑭᐡᐱᐣ ᓇᑕᐁᐧᐣᑕᒪᐣ ᒋᐃᐧᐣᑕᒪᑯᔭᐣ ᓇᐣᑕ 
ᑲᑫᐧᑌᐧᐃᐧᐣ ᐊᔭᔭᐣ ᐅᐁᐧ ᐅᐣᒋ ᑭᑭᓄᐡᑭᑫᐃᐧᐣ, ᐃᔑᑭᑐᐣ ᑭᑕᔑᑫᐃᐧᓂᐠ ᑲᐊᔭᐠ MNDMF ᒪᓯᓇᐦᐃᑫᐃᐧᑲᒥᐠ. 

 

Side Bar   

 
ᐊᓂᐣ ᒥᓇᐊᐧ ᑫᔭᓂᑐᒋᑲᑌᐠ.   
 
ᑫᔭᓂ ᐃᐧᐣᒋᑲᑌᑭᐣ ᑲᐃᐧᐊᐸᑕᑭᐣ ᐊᓄᑭᐃᐧᓂᐠ:   



 
2012   
 
ᐯᑲᐨ ᑫᔭᓂᐱᒥᐊᐸᒋᒋᑲᑌᐠ ᐊᓄᑭᐃᐧ ᐅᓇᔓᐁᐧᐃᐧᐣ ᑫᐃᔑᐊᐸᑕᐠ ᓇᓇᑕᐊᐧᓯᓂᐁᐧᐃᐧ ᐊᓄᑭᐃᐧᓂ, ᐊᔑᐨ ᒥᓇ ᓂᑲᐣ 
ᑲᒪᐊᐧᒋᐦᐃᐣᑕᐧ ᐊᓂᔑᓂᓂᐊᐧᐠ ᒥᓇ ᐊᐱᑕᐃᐧᑯᓯᓴᓇᐠ ᑲᐃᔑ ᐸᐱᑭᓯ ᐅᑕᔑᑫᐃᐧᓂᐊᐧᐨ 

 ᐁᐅᐣᒋ ᑎᐸᐸᐣᒋᑲᑌᓂᑭᐣ ᑲᒪᓇᒋᒋᑲᑌᓂᐠ  ᐁᑲ ᒋᐅᐣᒋ ᒥᑯᐡᑲᒋᒋᑲᑌᓂᐠ ᐊᓂᔑᓂᓂᐊᐧᐠ ᑲᑭᐱᑕᔑᔭᐸᒋᑐᐊᐧᐨ 
ᐊᐦᑭᓂ ᐃᒪ ᓇᓇᑕᐃᐧᐊᓯᓂᑫᐃᐧ ᐊᓄᑭᐃᐧᓂ 

 
2013   

 ᒪᒪᑲᑕᐱᑯᐠ ᒋᐅᐣᒋ ᒪᓯᓇᐦᐃᑲᑌᑭᐣ ᑎᐸᐦᐊᑭᐃᐧᓇᐣ ᐅᒪ ᐅᐣᑌᕑᐃᔪ 
 
ᑭᔭᐱᐨ ᐃᐧᓇᓇᑕᐃᐧᑭᑫᐣᑕᒪᐣ ᐅᐁᐧ ᐱᐊᐧᐱᑯᑫᐃᐧ ᐅᓇᔓᐁᐧᐃᐧᐣ ᑲᑭᐅᐡᑭᐅᓇᒋᑲᑌᐠ ᒥᓇ ᐅᐣᑌᕑᐃᔪ ᐱᐊᐧᐱᑯᑫᐃᐧ 
ᐅᓇᔓᐁᐧᐃᐧᐣ, ᓇᐣᑕ ᐃᐧᑭᑫᐣᑕᒪᐣ ᐊᐣᑎ ᐁᔑᐯᔓᓇᑲᐧᐠ ᑭᑕᔑᑫᐃᐧᓂᐠ MNDMF ᒪᓯᓇᐦᐃᑫᐃᐧᑲᒥᐠ, ᐃᒪᐱᐣ ᐅᒪ, 
www.mndmf.gov.on.ca. 
 
 
 
 


